
Səfir Morninqstar:  Bu son dərəcə gözəl bir ziyafət idi. Məncə ziyafətdə 
təxminən 160 nəfər iştirak edirdi. Tədbirdəki insanların əksəriyyəti biznes 
nümayəndələri idi, eyni zamanda QHT-lər də var idi. Mən çıxış etdim, lakin eyni 
zamanda şirkətlər və digərləri ilə əhəmiyyətli sual və cavab müzakirəmiz də oldu, 
onların hər biri Azərbaycanın bazar yönümlü demokratiya istiqamətində daha da 
fəal inkişaf etməsində, eləcə də Azərbaycanın enerji sektorundan başqa bir sıra 
digər sahələrdə də inkişaf etməsinə yardım göstərməkdə maraqlıdırlar.   
 
Düşünürəm ki, nahar ziyafətini təşkil etmiş Amerika Ticarət Palatası burada 
Bakıda çox böyük işlər görür. Mən iqtisadiyyatın daha da inkişaf etdirilməsi 
istiqamətində Amerika Palatası, onun şirkətləri və hökumətlə birgə çalışmağı 
səbirsizliklə gözləyirəm. Fikirləşirəm ki, Azərbaycan çox böyük tərəqqi əldə 
etmişdir və daha çox tərəqqiyə nail olmaq üçün imkanları vardır.  
 
Bir neçə sualınızı cavablandıra bilərəm. 
 
Mətbuat:  [Tərcüməçi vasitəsilə]. Cənab Səfir, bilirik ki, ABŞ Xəzər Dənizində 
təhlükəsizlik məsələləri ilə bağlı müəyyən təşəbbüslər planlaşdırır. Bu 
təşəbbüslərin hazırkı statusu nə yerdədir?   
 
Səfir Morninqstar: Biz bu sahədə Azərbaycanla sıx əməkdaşlığa davam etmək 
istəyirik. Biz təhlükəsizlik və Xəzərdəki infrastrukturun mühafizə olunması 
baxımından müxtəlif yollar haqqında danışıqlar aparırıq. Bu məsələ ilə əlaqədar 
müzakirələr davam etdirilir.   
 
Mətbuat:  [Tərcüməçi vasitəsilə]. Cənab Səfir, Prezident İlham Əliyev və xarici 
işlər naziri Elmar Məmmədyarov bəyan etmişlər ki, Ermənistan tərəfi Dağlıq 
Qarabağ probleminin həlli ilə əlaqədar güzəştə getmək istəmir. Danışıqlar dalana 
dirənib. Minsk Qrupunun həmsədrlərindən birinin nümayəndəsi kimi siz Dağlıq 
Qarabağla əlaqədar aparılan danışıqların hazırkı vəziyyətini necə xarakterizə 
edirsiniz?  

Səfir Morninqstar: İlk növbədə qeyd edim ki, Minsk Qrupunda bizim 
Amerikadan olan vasitəçimiz vardır və danışıqlar prosesi ilə o məşğul olur. Mən 
isə onu deyə bilərəm ki, tərəflərin dalandan çıxması və məsələnin sülh yolu ilə 
həlli istiqamətində tərəqqi əldə etməsi vacibdir. Mən danışıqlarda irəliləyişə nail 
olunması istiqamətində bizim vasitəçilərimiz, bizim Minsk Qrupunun vasitəçiləri 
və hökumətlə birgə çalışacağam. Biz heç bir halda geri çəkilməməliyik, çünki 
Dağlıq Qarabağla əlaqədar olaraq sülh yeganə cavabdır.  
 
Mətbuat:  Siz, ABŞ və Azərbaycan arasında Açıq Hava Məkanı haqqında 
razılaşmanı qeyd etdiniz. Danışıqlar artıq başlamışdırmı? Əgər başlamamışdırsa, 
proses nə qədər davam edəcəkdir? 
 
Səfir Morninqstar: Bunun nə qədər davam edəcəyini deyə bilmərəm. Hazırda 
ilkin mərhələdədir. Bilirəm ki, biz Birləşmiş Ştatlara və Birləşmiş Ştatlardan isə 
bura uçuşların baş tutması üçün Azərbaycanla işləmək istəyirik. Biz növbəti bir və 
ya iki il ərzində bunun üzərində işləyəcəyik və ümid edirəm ki, biz razılığa 
gələcəyik.  
 
Mətbuat: Danışıqlar başlamışdır, elə deyilmi?  
 
Səfir Morninqstar:  Bəli. Həqiqi danışıqlar başlamalıdır. 
 
Bizim iqtisadi məsələlər üzrə müşavirimiz burdadır. Bu düzgün cavabdırmı?  
 
İqtisadi məsələlər üzrə müşavir:  Biz danışıqlara hələ başlamamışıq. Buna 
ehtiyac vardır.  
 
Səfir Morninqstar: Çox sağ olun. 

